
  

 
Adroddiad i’r:  Pwyllgor Archwilio Partneriaethau 
 
Dyddiad y Cyfarfod:  6 Tachwedd 2014 
 
Aelod / Swyddog Arweiniol:  Bobby Feeley / Phil Gilroy 
 
Awdur yr Adroddiad:  Sally Baxter (PBC) / Phil Gilroy 
 
Teitl:  Fframwaith ar gyfer Darparu Gwasanaethau Integredig i 

Bobl Hŷn ag Anghenion Cymhleth (Datganiad o Fwriad) 
 

 
1. Am beth mae’r adroddiad yn sôn?  
 
Mae’r adroddiad hwn yn trafod y gwaith a wneir gan Fwrdd Iechyd Prifysgol Betsi 
Cadwaladr (PBC) a Gwasanaethau Gofal Cymdeithasol i Oedolion Sir Ddinbych, i 
ddarparu’r Datganiad o Fwriad wrth ddarparu gwasanaethau integredig i bobl hŷn. 
 
2. Beth yw'r rheswm dros lunio’r adroddiad hwn?  
 
Rhoi gwybodaeth i Aelodau am y camau gweithredu a gymerwyd i gynyddu datblygiad 
gwasanaethau integredig a strwythur llywodraethu, mewn perthynas â darparu 
gwasanaethau integredig i bobl hŷn. 
 
3. Beth yw’r Argymhellion? 
 
Bod Aelodau’n ystyried y camau gweithredu ac yn rhoi sylwadau fel y bo’n briodol. 
 
4. Manylion am yr adroddiad. 
 
4.1 Noda’r datganiad rhanbarthol nifer o fwriadau’r dyfodol, gan gynnwys archwilio: 
 

• Cryfhau trefniadau llywodraethu, 

• Datblygu timau wedi’u cyd-leoli gyda threfniadau rheoli atebol sengl, 

• Gweithredu Un Pwynt Mynediad mewn sir,  

• Datblygu gwasanaethau sy’n canolbwyntio ar ganlyniadau, wedi’u cyfeirio gan 
ddinasyddion, 

• Adolygu partneriaethau presennol, 

• Datblygu strategaethau comisiynu ar y cyd, 

• Nodi adnoddau presennol ar lefelau Lleol ac archwilio'r potensial ar gyfer 
cyllidebau wedi’u cyfuno i gyflawni canlyniadau gwell ar gyfer unigolion a 
sefydliadau, 

• Datblygu system wybodaeth a rennir, 

• Gweithredu Canllawiau newydd Llywodraeth Cymru "Proses Asesu Integredig 
ar gyfer Pobl Hŷn". 

 
Ar lefel leol, mae'r ffocws wedi bod ar y tri phwynt cyntaf o'r rhain, er bod Sir 
Ddinbych yn cyfrannu at yr agenda rhanbarthol drwy ystod o grwpiau sydd a’r dasg 
o weithredu’r pwyntiau eraill  
 
 



  

 
4.2 Gwaith Rhanbarthol  
 
4.2.1  Model gwasanaeth integredig, yn cynnwys continwwm gwasanaethau 

Mae canlyniadau (poblogaeth) lefel uchel yn cael eu datblygu drwy’r Bwrdd 
Gwasanaethau Integredig.  Bydd y rhain yn cysylltu â chanlyniadau’r boblogaeth a 
nodir ym mhob Cynllun Integredig Sengl yr Awdurdod Lleol, ac yn cael eu cefnogi 
gan ganlyniadau lles ar gyfer prosiectau unigol o dan y Gronfa Gofal Canolraddol.  
Mae elfennau o fodel a rennir i’w integreiddio hefyd yn cael eu datblygu er 
cytundeb, a fydd yn cael eu hadeiladu o amgylch Pwynt Mynediad Sengl; 
Gwybodaeth, Cyngor a Chymorth; hyrwyddo iechyd ac ymyrraeth gynnar; cyd-
leoliad gwasanaeth; cydlyniad gofal; haeniad risg a datblygu’r dull continwwm 
gwasanaethau. 

 
4.2.2 Rheolaeth adnoddau, integreiddiad rheolaethol a gwasanaeth, gan gynnwys 

systemau gwybodaeth 
Mae cyllidebau, ystadau a staffio cyfredol yn cael eu mapio ym mhob ardal leol i 
gefnogi trafodaethau ynghylch integreiddio posibl yn y dyfodol.  Mae grŵp TG 
rhanbarthol yn cysylltu â gwaith caffael cenedlaethol y System Wybodaeth Gofal yn 
y Gymuned.  Bydd cyfleoedd ar gyfer rhagor o waith datblygu menter gymdeithasol 
yn cael eu hadolygu ar sail leol yn ogystal â rhanbarthol. 

 
4.2.3  Trefniadau Llywodraethu  

Mae trefniadau llywodraethu’n cael eu hadolygu ar hyn o bryd.  Mae cytundeb i 
ddiwygio cylch gorchwyl, swyddogaeth ac aelodaeth Fforwm NWSSIC/PBC a 
Bwrdd Rhaglen Gwasanaethau Cymdeithasol ac Iechyd i adlewyrchu strwythur a 
gofynion Llywodraeth Cymru (LlC), a diwallu ymrwymiadau a roddwyd o dan y 
Gronfa Trawsnewid.  Bydd y fforymau newydd yn cael eu hadnabod fel y Fforymau 
Partneriaeth ac Arweinyddiaeth, a bydd Panel Dinasyddion yn cael ei sefydlu. 

 
4.2.4 Model ar gyfer comisiynu ar y cyd 

Nid oedd ymarferiad tendro i gael cefnogaeth i fenter Cronfa Cryfhau’r Cysylltiadau 
ar fframwaith comisiynu ar y cyd wedi llwyddo i gael cynigion o ansawdd digonol.  
Bydd yn cael ei ail-dendro’n fuan.  Bydd angen i’r gwaith hefyd gysylltu â datblygiad 
y trefniadau comisiynu newydd a gynigir o fewn y Bwrdd Iechyd, gyda datblygiad y 
timau Ardal. 

 
4.2.5 Gwasanaethau Ardal a Chymunedol Integredig 

Mae gwaith yn y maes hwn yn cael ei symud ymlaen drwy’r Timau Ardal, a hefyd 
drwy gefnogaeth y Gronfa Gofal Canolraddol.  Bydd adroddiad cynnydd yn cael ei 
roi i’r Pwyllgor Archwilio o dan yr eitem rhaglen ar wahân. 

 
4.2.6. Asesu a Rheoli Gofal Integredig 

Mae gwaith i weithredu’r broses Asesu Integredig newydd yn cael ei arwain gan 
hyrwyddwyr rhanbarthol o’r Bwrdd Iechyd ac o Gyngor Sir y Fflint, gan gynrychioli’r 
Awdurdodau Lleol. Mae cynnydd da’n cael ei wneud er bod angen sicrhau bod 
hyfforddi a chyfathrebu’n parhau er mwyn sicrhau bod pob sector yn ymwybodol o 
ofynion ac yn cadw atynt.  Mae datblygiad Pwynt Mynediad Sengl hefyd yn dod o 
dan y flaenoriaeth hon, ac yn cael ei chyflwyno ar draws Gogledd Cymru o dan 
reolaeth grŵp rhanbarthol. 

 
  



  

4.2.7 Ymgysylltu a chyd-gynhyrchu  
Mae Panel Dinasyddion yn cael ei sefydlu fel y disgrifir o dan 4.2.3 uchod.  Datblygu 
ymagwedd a rennir o ymgysylltu yw un o’r blaenoriaethau nesaf. 

 
4.3 Gweithio o fewn Sir Ddinbych i Gryfhau Llywodraethu 
 
4.3.1 Bydd yr Aelodau'n ymwybodol o Fwrdd Iechyd a Gofal Cymdeithasol Sir Ddinbych 

sy'n dod o fewn y strwythur llywodraethu ar gyfer integreiddio (gweler atodiad 1) ac 
a fynychir gan uwch swyddogion o PBC, yr Awdurdod Lleol a'r 3ydd Sector yn 
ogystal â nifer o Aelodau etholedig.  Pwrpas y Bwrdd hwn yw cael gwared ar 
unrhyw rwystrau i waith integredig ac i wneud penderfyniadau sy'n gofyn am 
fewnbwn uwch swyddogion.  Bydd y Bwrdd yn cael ei adolygu yn ystod yr ychydig 
fisoedd nesaf, yn unol â'r strwythur newidiol o fewn PBC. 

 
4.3.2 Datblygiad diweddar yw sefydlu Fforwm Ardal ar y Cyd, sy'n cynnwys rheolwyr 

gweithredol o’r Bwrdd Iechyd, yr Awdurdod Lleol a'r 3ydd Sector, ac sy'n gyfrifol am 
weithredu unrhyw gamau er mwyn hybu gwaith integredig ymhellach.  Mae'r grŵp 
hwn yn adrodd i'r Bwrdd Gofal Cymdeithasol ac Iechyd drwy’r Pennaeth 
Gwasanaethau Oedolion a Busnes sy'n cadeirio'r Fforwm.  Mae hyn wedi bod yn 
ddatblygiad allweddol wrth gryfhau'r trefniadau llywodraethu a gweithio drwy 
faterion ymarferol mewn perthynas â gweithio integredig. 

 
4.3.3 Yn adrodd i'r Fforwm mae 2 Dîm Arweinyddiaeth Ardal (Gogledd Sir Ddinbych a 

Chanol / De Sir Ddinbych), sy'n cynnwys ystod eang o staff gweithredol o unrhyw 
asiantaeth sy'n darparu gwasanaethau o fewn yr Ardal, gan gynnwys Meddygon 
Teulu.  Mae'r timau hyn â chynllun gweithredu sy'n cael ei oruchwylio gan y Fforwm, 
ac mae ganddynt flaenoriaethau wedi’u pennu gan eu hunain yn ogystal â gan y 
Fforwm. 

 
4.4 Y Gronfa Gofal Ganolraddol  
 
4.4.1 Mae llawer o waith y Fforwm Ardal ar y Cyd wedi cynnwys rheoli gwariant mewn 

perthynas â'r Gronfa Gofal Canolraddol (ICF), ffrwd ariannu untro gan Lywodraeth 
Cymru a fwriadwyd i leihau'r angen i bobl gael mynediad i wasanaethau gofal 
cymdeithasol tymor hir ac iechyd aciwt, a chefnogi eu rhyddhad amserol ohonynt, 
trwy’r themâu canlynol: 

 
i. Gwella Integreiddio, a dileu rhwystrau i weithio’n integredig, ar draws 

Awdurdodau Lleol, Sectorau Iechyd ac Annibynnol, a’r Trydydd Sector 
ii. Cryfhau'r Ethos Ailalluogi a Gwella Ystod o Wasanaethau yn y Gymuned 
iii. Darparu Gwasanaethau Mwy Ymatebol 
iv. Osgoi Derbyniadau Ysbytai / Gofal diangen 

 
4.4.2 Mae swm y cyllid ar gyfer Sir Ddinbych yn £1.65 miliwn, wedi'i rannu’n £1.1 miliwn ar 

gyfer arian refeniw a £0.55 miliwn ar gyfer cyfalaf.  Mae rhestr o'r prosiectau sy'n 
cael eu hariannu yn amgaeedig yn atodiad 2, ac maent yn gysylltiedig i raddau 
helaeth â’r 2 fwriad lleol arall yn y Datganiad o Fwriad: Datblygu timau wedi’u cyd-
leoli gyda threfniadau rheoli atebol sengl a; Gweithredu Pwynt Mynediad Sengl yn y 
sir.  Mae manylion y cynnydd a wneir yn y rhain yn cael eu cynnwys mewn 
cyflwyniad mewn man arall yn y rhaglen hon. 

 



  

4.4.3 Yn genedlaethol, mae lobïo wedi digwydd gyda Llywodraeth Cymru i ymestyn ar y 
gronfa hon y tu hwnt i flwyddyn, i alluogi'r canlyniadau a fwriedir i gael eu cyflawni’n 
llawnach, ac i gynnwys arferion mewn timau fel y gall y manteision barhau heb y 
cyllid ychwanegol.  Yn anffodus, nid yw hyn wedi bod yn llwyddiannus ac mae'r 
cyllid yn dod i ben ym mis Mawrth 2015. 

 
5. Sut mae'r penderfyniad yn cyfrannu at y Blaenoriaethau Corfforaethol? 
 
Mae datblygiad y gwasanaethau iechyd a gofal cymdeithasol integredig yn cyfrannu at y 
blaenoriaethau corfforaethol: 
 

• Mae Pobl Ddiamddiffyn yn cael eu diogelu ac yn gallu byw mor annibynnol â phosibl 

• Moderneiddio’r cyngor i ddarparu effeithlonrwydd a gwella gwasanaethau ar gyfer ein 
cwsmeriaid 

 
6. Faint fydd yn ei gostio a sut bydd yn effeithio ar wasanaethau eraill? 
 
Bwriad integreiddio yw lleihau costau rheoli o fewn y gwasanaethau cymunedol ac fe gaiff 
hyn ei adlewyrchu yn y cynllun cyllideb ar gyfer Gwasanaethau Oedolion a Busnes yn 
ystod y 3 blynedd nesaf. 
 
7. Beth yw'r prif gasgliadau'r Asesiad o Effaith ar Gydraddoldeb (AEC) a 

gynhaliwyd ar y penderfyniad?  Dylai’r templed AEC wedi'i lenwi gael ei atodi 
fel atodiad i'r adroddiad. 

 
Mae Asesiad o Effaith ar Gydraddoldeb yn cael ei wneud mewn perthynas â'r newidiadau 
o ran darparu gwasanaethau, ond ni ddisgwylir y bydd hyn yn dangos unrhyw anfanteision 
ar gyfer unrhyw grŵp sydd â nodweddion gwarchodedig.  Mae'r newidiadau wedi’u 
cynllunio i wella mynediad i wasanaethau gan yr holl grwpiau cleientiaid, a hefyd i wella 
canlyniadau ar gyfer pobl ddiamddiffyn a bregus. 
 
8. Pa ymgynghoriadau a gynhaliwyd gydag Archwilio ac eraill?  
 
Trafodwyd y mater hwn gan y Pwyllgor Archwilio Partneriaethau ym mis Rhagfyr 2013. 
 
9. Datganiad y Prif Swyddog Cyllid 
 
Mae angen rheoli’r prosiectau a ariennir gan yr ICF yn ofalus, er mwyn sicrhau eu bod yn 
cael eu cynnwys o fewn y cyllid untro gan fod y Setliad Llywodraeth Leol Drafft yn 
cadarnhau na fydd yr ICF yn parhau y tu hwnt i 2014/15.   
 
10. Pa risgiau sy’n bodoli ac a oes unrhyw beth y gallwn ei wneud i’w lleihau? 
 
Mae risg y bydd rhai o'r llwyddiannau a geir o ddefnyddio’r Gronfa Gofal Canolraddol yn 
cael eu colli pan fydd hyn yn dod i ben.  Mae hyn yn amodol ar drafodaeth rhwng yr holl 
bartïon â diddordeb, yn lleol trwy'r Bwrdd Iechyd a Gofal Cymdeithasol, ac yn rhanbarthol 
drwy'r Bwrdd Gwasanaethau Integredig. 
 
11. Pŵer i wneud y Penderfyniad 
 
Erthygl 6.3.4 o Gyfansoddiad y Cyngor. 
A.111 Deddf Llywodraeth Leol 1972. 



  

 
Swyddog Cyswllt: 
Pennaeth Gwasanaethau Oedolion a Busnes    Rhif Ffôn:  01824 
706654 


